
Анатацыя
З пачатку свайго існавання сістэма адукацыі, як спецыяльны інстытут грамадства, была  вымушана пастаянна вырашаць два прынцыповыя пытанні: чаму вучыць і як вучыць. Пагэтаму кожны педагог імкнецца зрабіць вучэбны працэс цікавым, нестандартным, сучасным. На мой погляд, методыка В.Ф.Шаталава “Па блочнай сістэме” дазваляе актывізаваць вучэбна-пазнавальную дзейнасць вучняў, праектаваць сумесную работу дзяцей і настаўніка і здольна забяспечваць высокія паказчыкі працы педагога.  Таму мой уласны вопыт і шматгадовая практыка паказвае, што працаваць па блочнай сістэме на ўроках беларускай мовы і літаратуры вельмі эфектыўна.

Выкарыстанне гэтай методыкі  дазваляе істотна паглыбіць змест матэрыялу, фарміраваць практычныя ўменні  і навыкі вучняў у засваенні матэрыялу, больш грунтоўна яго запамінаць, развіваць наглядна-вобразнае мысленне, правяраць веды па вывучанай  тэме, выявіць дапушчаныя памылкі і атрымаць адпаведныя рэкамендацыі. Дзякуючы гэтай сістэме вучні вучаць правілы, трэніруюць сваю памяць, адпрацоўваюць арфаграфічныя і пунктуацыйныя ўменні і навыкі, чуюць жывое слова настаўніка, ад уменняў якога залежыць вынік вучэбнага працэсу. Дадзеная работа пазнаёміць педагагічную грамадскасць з формамі і метадамі работы, якія я выкарыстоўваю ў сваёй  педагагічнай дзейнасці і якія, лічу, вельмі рэзультатыўныя.

Уводзіны

Бясспрэчны той факт, што якасная адукацыя сёння – гэта моцная і квітнеючая краіна заўтра, дзе будуць жыць, працаваць і тварыць мэтанакіраваныя, эрудыраваныя, ініцыятыўныя, самастойныя людзі, здольныя выкарыстоўваць інавацыйныя тэхналогіі і прымаць нестандартныя рашэнні. Зыходзячы з гэтага, я бачу сваю асноўную задачу ў тым, каб сфарміраваць адукаваную, эстэтычна развітую і граматную асобу. У наш час, калі сучасная школа знаходзіцца ў рэжыме эксперыменту, творчых пошукаў, стан беларускай школы ХХІ стагоддзя найперш залежыць ад настаўніка, які хоча дасягнуць высокіх паказчыкаў пры вывучэнні свайго прадмета, імкнецца зрабіць свой урок не толькі цікавым і інфарматыўным, але і максімальна эфектыўным, каб той ці іншы вучэбны матэрыял  школьнікі засвоілі трывала і не забываліся да наступнага ўрока, аб чым ішла гаворка на папярэдніх занятках. Для гэтага ў кожнага педагога ёсць свае ўлюблёныя метады і прыёмы работы, якія прымяняюцца ў залежнасці ад тыпу ўрока, яго тэмы, узроўню навучанасці класа, псіхалагічнага настрою вучняў і г.д.



На дадзены момант існуе шэраг магчымасцей настаўніку, каб разнастаіць урокі беларускай мовы і літаратуры сваімі метадамі, прыёмамі і формамі работы. Адным з сучасных накірункаў павышэння якасці адукацыі з’ўляецца падача праграмнага матэрыялу па блочнай сістэме. 
Мэта работы: апісанне магчымасцей сістэмы М.Ф. Шаталава  для павышэння якасці навучання.

Задачы:

-прааналізаваць літаратуру па разглядаемай праблеме;
-раскрыць тэарэтычныя асновы выпрацоўкі ўменняў і навыкаў арфаграфічнай і пунктуацыйнай граматнасці вучняў на аснове падачы матэрыялу блокамі;

-апісаць сістэму работы па павышэнні арфаграфічнай і пункктуацыйнай граматнасці. 
Глава I. Тэарэтычныя асновы “блочнай” сістэмы В.Ф.Шаталава  

З пачатку свайго існавання сістэма адукацыі, як спецыяльны інстытут грамадства, была  вымушана пастаянна вырашаць два прынцыповыя пытанні: чаму вучыць і як вучыць. Пагэтаму кожны педагог імкнецца зрабіць вучэбны працэс цікавым, нестандартным, сучасным. Нельга адмаўляцца ад  традыцыйнага  выкладання, але пры гэтым эфектыўна выкарыстоўваць і новыя тэхналогіі, галоўная задача якіх – не толькі вучыць школьнікаў, але і навучыць іх вучыцца; не толькі даваць веды, але і развіваць мову. На мой погляд, методыка В.Ф.Шаталава “Па блочнай сістэме” дазваляе актывізаваць вучэбна-пазнавальную дзейнасць вучняў, праектаваць сумесную работу дзяцей і настаўніка і здольна забяспечваць высокія паказчыкі працы педагога. Нельга канчаткова сцвярджаць, што ўсе настаўнікі беларускай мовы і літаратуры поўнасцю і канчаткова перайшлі на выкладанне па-новаму. Асабліва педагогі сельскіх школ. Многія знаходзяцца на стадыі асэнсавання, прымяняючы асобныя метады і прыёмы. Па-ранейшаму застаецца важнай праблема абагачэння ўласнага вопыту ведамі інавацыйных методак навучання і выхавання, пры гэтым праблемна знайсці матэрыялы з вопыту клаег. Таму мой уласны вопыт і шматгадовая практыка паказвае, што працаваць па блочнай сістэме на ўроках беларускай мовы і літаратуры вельмі эфектыўна:

1.Строгі  алгарытм дзеянняў вучняў.

2.Схемы, карты, табліцы упарадкоўваюць працэс навучання.

3.Авалодванне ведамі на абавязковым і высокім узроўні.

4.Настаўнік мае магчымасць папрацаваць са слабымі і моцнымі вучнямі.

5.Выпрацоўка ўменняў і навыкаў арфаграфічнай і пунктуацыйнай граматнасці дзяцей.


Выкарыстанне гэтай методыкі  дазваляе істотна паглыбіць змест матэрыялу, фарміраваць практычныя ўменні  і навыкі вучняў у засваенні матэрыялу, больш грунтоўна яго запамінаць, развіваць наглядна-вобразнае мысленне, правяраць веды па вывучанай  тэме, выявіць дапушчаныя памылкі і атрымаць адпаведныя рэкамендацыі. Дзякуючы гэтай сістэме вучні вучаць правілы, трэніруюць сваю памяць, адпрацоўваюць арфаграфічныя і пунктуацыйныя ўменні і навыкі, чуюць жывое слова настаўніка, ад уменняў якога залежыць вынік вучэбнага працэсу. 

Вывучэнне праграмнага матэрыялу па беларускай мове па блокавай сістэме прадстаўляе аптымальныя магчымасці для эфектыўнай арганізацыі вучэбна-выхаваўчага працэсу, дазваляе бачыць кожнага вучня і будаваць індывідуальную траекторыю засваення тэмы, развівае цікавасць навучэнца да прадмета, што з’яўляецца адным з дзейсных стымулаў выпрацоўкі якасных ведаў.


Яшчэ ў ХVII ст. Я.А.Каменскі ў “Вялікай дыдактыцы” адзначаў: “Правільна вучыць моладзь – гэта не значыць убіваць у голавы сабраную з аўтараў сумесь слоў, выразаў, думак, а гэта значыць – раскрываць здольнасць разумець рэчы, каб менавіта з гэтай здольнасці, быццам з жывой крыніцы, пацяклі ручайкі (веды)”. Сучасныя метадысты адзначаюць, што ўрок найперш павінен адпавядаць наступным патрабаванням:

1) настаўнік – не транслятар гатовых ведаў, ён аднадумца вучня ў пошуку ісціны, адкрыты для любой інфармацыі, станоўча настроены на зваротную сувязь;

2) вучань – не пасіўны слухач, ён кіруе сваёй навучальнай дзейнасцю;

3) галоўнае ў працэсе навучання – ацэнка спосабаў дзейнасці школьнікаў, а вынік – не пэўная колькасць ведаў, а набытыя навыкі самастойнай працы, прага самаадукацыі, сфарміраваны вопыт творчай дзейнасці.

Вывучэнне тэмы (раздзела) на працягу аднаго ўрока забяспечвае іх трывалае засваенне,  развіццё самастойнасці вучняў, выкарыстанне варыятыўных формаў і метадаў.

Глава 2. Методыка выкарыстання апорных канспектаў на ўроках беларускай мовы

Хтосьці з тэатральных дзеячаў сказаў: “Працаваць рэжысёрам так жа складана, як настаўнікам у школе. Гэта цяжкая прафесія”.


Урокі – заўсёды творчасць, кожны ўрок – дэбют. Ці атрымаецца, ці складзецца, як задумана? Прыгадаем: мастак павінен быць добрым рамеснікам, але добры рамеснік яшчэ не мастак. І як у любой творчасці, не кожны дзень бясспрэчны поспех. А поспех залежыць ад умення настаўніка ствараць на ўроку ўмовы для праяўлення і задавальнення пазнавальных і камунікатыўных патрэб вучняў.
   
На адным уроку настаўніку вельмі складана рэалізаваць сістэму практыкаванняў па замацаванні і прымяненні ўспрынятых і асэнсаваных ведаў. Эфектыўнае рашэнне пытанняў навучання на ўроку патрабуе, каб пасля тлумачэння новага матэрыялу абавязкова ішлі этапы свядомага запамінання, шматразовага паўтарэння і ўжо затым – прымянення. Пры гэтым колькасць заданняў і аб’ём  практыкаванняў, неабходных для замацавання і прымянення ведаў, павінен быць розным для кожнага вучня. На традыцыйным уроку для эфектыўнай рэалізацыі ўсіх этапаў вучэбнай работы вучняў, калі ўлічыць яшчэ і той факт, што ў класе дзеці з рознымі тыпамі ўспрымання і памяці, вельмі складана. Таму неабходна шукаць такія формы і метады навучання, у працэсе рэалізацыі якіх паспяхова ліквідаваліся б адзначаныя недахопы.

   
У 5 – 7 класах я падаю матэрыял невялікімі блокамі па частках. Ў 8 і 9 класах распрацавала ўрокі-блокі па ўсіх аб’ёмных тэмах.

   Выкладаючы матэрыял блокамі, праводжу наступныя ўрокі:

1.Урок-блок.

2. Урок-дослед.

3.Урокі-практыкумы.

4.Урок-замацаванне.

5. Урок-залік.

   На першым этапе - уроку-блоку  тлумачу тэарэтычны матэрыял 5-6 урокаў , прычым матэрыял падаю ў скарочаным выглядзе з дапамогай распрацаваных табліц. Асноўная мэта гэтага ўрока -  пазнаёміць з тэорыяй . Вучні абавязкова атрыманыя звесткі запісваюць у індывідуальныя сшыткі (іх вядзе кожны вучань). Слухаючы і канспектуючы новы матэрыял, школьнікі ажыццяўляюць яго першаснае ўспрыманне і асэнсаванне. У канцы ўрока вучні ўважліва чытаюць канспект, удакладняюць палажэнні, высвятляюць незразумелыя пытанні. Асноўную работу па засваенні новага “блока” ведаў яны здзяйсняюць дома, вывучаючы зроблены на занятках канспект. (Дадатак 1).
   Другі этап -урок-дослед. На ім кожны з вучняў узнаўляе матэрыял мінулага ўрока, пасля даследуюцца сказы з абавязковым тлумачэннем, можна яшчэ карыстацца запісамі.Мэта такога ўрока – выпрацоўка ўменняў і навыкаў вучняў па тэме на аснове даследавання сказаў. На ўроку спачатку ідзе калектыўная праца, пасля ў пары і індывідуальная. У канцы заняткаў кожны вучань атрымлівае заданне на лісце з абавязковым адлюстраваннем свайго ўзроўню разумення тэмы. У журнал выстаўляюцца толькі лепшыя адзнакі і па жаданні вучняў. (Дадатак 2)
   Трэці этап - урокі-практыкумы. На гэтых уроках асаблівая ўвага надаецца пашырэнню трэніровачнай работы па тэме і па прымяненні ведаў на практыцы. Колькасць урокаў-практыкумаў залежыць ад колькасці гадзін, адведзеных на дадзеную тэму. Шырока выкарыстоўваюцца метады і прыёмы актывізацыі мыслення вучняў, працуем над развіццём мовы і асабліва над паўтарэннем матэрыялу для выпрацоўкі ўменняў і навыкаў арфаграфічнай і пунктуацыйнай граматнасці дзяцей.

   На кожным уроку працуем са словамі, сказамі і разборамі. Пішам невялікія арфаграфічныя дыктанты па асноўных правілах з абавязковым тлумачэннем напісанага па ланцужку. Правілы абавязкова ўзнаўляем ясна і канкрэтна. Вялікую ўвагу ўдзяляю працы з тэкстамі, выдадзенымі Міністэрствам адукацыі, якія ёсць у вучняў 8-11 класаў. Па матэрыялах гэтых кніг ідзе паўтарэнне ўсіх раздзелаў. І мы не шукаем правільных адказаў, а ўзнаўляем правіла да кожнага пункта. Вядзём агульны сшытак па ўсіх тэмах з абавязковым запісам усіх слоў-выключэнняў, па старонках якога праводзім таксама слоўнікавыя дыктанты і арфаграфічныя хвілінкі.
Арфаграфічная хвілінка

Абпіліць, раскрышыць, абяззброіць, мігценне, выязджаць, футболка, барацьбіт, лічба, пясчынка, пяшчота, сустрэнешся, магчыма, аб’ездчык, лёгкі, на кладцы, сшываць, стрыгчы, даносчык, адтуліць, рэзка, бяспека, аддаляешся, адталы, вокладка, паказчык, несплецены вянок, не прачытаны мною часопіс расшыць, салодкі, грузчык, медзведзяняты, якраз, усё роўна, па-гаспадарску, міласэрны

Заданні:

1. Растлумачыць напісанні слоў, вызначыць часцінамоўную прыналежнасць кожнага слова.

2. Затранскрыбіраваць словы: на кладцы, сшываць, даносчык.

3. Адзначце ў словах марфемы: аддаляешся, несплецены, па-гаспадарску.  
   Апошні этап - урок-залік. На гэтым уроку абавязкова правяраюцца тэарэтычныя веды і практычныя ўменні і навыкі. Да кожнага такога ўрока распрацаваны заданні па тэмах. Залік можа быць у форме тэста, можна прапанаваць комплекс рознаўзроўневых заданняў. У сваёй практыцы на такім уроку я часта выкарыстоўваю працу з тэкстам. Тэксты складаю сама на месным матэрыяле або стараюся падбіраць такія, каб вучням было цікава з імі працаваць. Вельмі падабаюцца маім вучням тэксты , якія звязаны з краязнаўчым матэрыялам. Вось адзін з іх пра нашу вёску.
Праца з тэкстам
МАЯ МАЛЕНЬКАЯ РАДЗІМА 

Да нядаўняга часу наша Заастравечча было хоць і вялікай, але звычайнай вёскай.


І вось за няпоўныя два гады адбылося шмат змен, якія ўпрыгожылі Заастравечча, зрабілі яго чыстым, утульным. Цяпер гэта аграгарадок.


Амаль усе вуліцы заасфальтаваны, а ў цэнтры – шырокія тратуары.


Толькі пачынае змяркацца – на вуліцах загараюцца прыгожыя ліхтары, ад іх робіцца яшчэ ўтульней.


Колькі новых дамоў з’явілася: сучасных, прыгожых, як казачныя церамкі. Здаецца, у такіх дамах могуць жыць толькі шчаслівыя, вясёлыя сем’і.


А як папрыгажэла наша школа! Новы, светлыя вокны, дзверы, утульныя класы, мноства кветак, як на вуліцы, так і ў класных пакоях і на калідорах.


Я ганаруся сваім Заастравеччам.
Заданне:

1.Расстаўце  неабходныя знакі прыпынку ў І  абзацы і г.д.
2.Выпішыце з тэксту складаназлучаныя сказы.
3.Знайдзіце ў тэксце  сказы з аднароднымі членамі і пабудуйце да іх схемы.

4.Складзіце сваё чатырохрадкоўе пра нашу вёску Заастравечча.
А вось тэкст пра суседнюю вёску Морач.
Мілая, утульная вёсачка Морач. Мабыць, на карце Беларусі шмат такіх вёсак. Але для нас яна асаблівая, бо гэта наша малая Радзіма, тут нашы вытокі і нашы карані.

Дзве легенды існуе пра назву нашай вёскі. Даўным-даўно на гэтым месцы, дзе цяпер знаходзіцца наша вёска, было столькі балот, што вясною яны разліваліся, як цэлае мора, таму і Морач.

А яшчэ існуе такі варыянт. Быццам сюды, у гэтыя балоты, ссылалі ў ссылку на мор людзей, каб чалавек загінуў ад камароў, сляпнёў і голаду. Ад слова мор і пайшла назва вёскі Морач.

Сапраўды, марачане былі адарваны ад усяго свету, жылі са свайго мазаля. Часта галадалі, недаядалі, у лесе іх падпільноўваў звер. А вакол былі балоты…

Каб перайсці дарогу на другі бок, пракладвалі кладкі і па іх хадзілі.

Кожны меў свой кусок зямлі і на ёй працаваў. А працаваць прыходзілася многа і цяжка. І, мабыць, каб змаляваць сабе такое жыццё, нараджаліся тут звонкія песні, цікавыя казкі і легенды, шылася яркая вопратка.

Вечарам уся моладзь збіралася ў адной хаце на вячоркі. Пры свеце лучыны яны ткалі кросны, пралі кудзелю, вышывалі. І спявалі марачанскія песні доўгія цягучыя але сакавітыя.  

Заданне

1. Выпішыце з тэксту дапасаванае і недапасаванае азначэнне, прамое і ўскоснае дапаўненне, усе магчымыя віды акалічнасцей.

2. Расстаўце ў апошнім сказе неабходныя знакі прыпынку і графічна растлумачце іх.

3. Разбярыце выдзелены сказ па членах сказа і вызначце від галоўных і даданых членаў сказа.

4. Дапішыце некалькі сказаў, у якіх дайце характарыстыку нашым аднавяскоўцам, мараччакам.

 Хачу сказаць, што, працуючы па блочнай сістэме, вучні на ўроках больш глыбока асэнсоўваюць пройдзены матэрыял і замацоўваюць у сістэме набытыя веды. І нават слабыя вучні адчуваюць сябе на такіх уроках больш упэўнена, а адзнакі атрымліваюць заслужана. Настаўнік таксама радуецца поспеху дзяцей.   

Заключэнне

Кожны педагог імкнецца зрабіць вучэбны працэс цікавым. Я стараюся рабіць выкладанне ў школе сучасным. Нельга адмаўляцца ад традыцыйнага выкладання зусім, але пры гэтым эфектыўна выкарыстоўваць і новыя інфармацыйныя тэхналогіі.


Урокі-блокі з выкарыстаннем камп’ютара, мультымедыйных прэзентацый і інтэрактыўнай дошкі даюць пэўныя перавагі ў параўнанні з традыцыйным “дошка-крэйда”. Асабліва выкарыстоўваю камп’ютар, мультымедыйныя прэзентацыі, калі праводжу першы ўрок (урок-блок) тлумачу тэарэтычны матэрыял або калі неабходна пракантраляваць не толькі канчатковыя, але і прамежкавыя вынікі, колькасць дапушчаных памылак, тут жа выявіць прабелы ў ведах вучняў і спланаваць далейшую работу (урок-залік). Інтэрактыўная дошка дапамагае на ўроку-практыкуму,  дзе што неабходнае – уставіць, а штосьці – сцерці або закрыць шторкай, каб потым праверыць сябе.


Такім чынам, выкладаючы матэрыял блокамі, вырашаю шэраг задач, якія ставіць кожны настаўнік  беларускай мовы: ствараю атмасферу супрацоўніцтва, прывіваю ім цікавасць і любоў да нацыянальнай мовы, выхоўваю актыўных, адказных, творчых грамадзян і патрыётаў. А асабіста на практыцы пераканалася ў высокай эфектыўнасці гэтай методыкі.


Буду рада, калі дадзеная праца дапаможа калегам намеціць шляхі для “росту” ў практыцы навучання, калі яна натхніць на пераадоленне паўсядзённасці школьнага жыцця, на творчасць, на сцвярджэнне свайго прафесійнага Я.

Дадатак 1

Канспект па тэме “Даданыя члены сказа”

	Дапаўненне
	Азначэнне
	Акалічнасць

	Абазначае прадмет і адказвае на пытанні ўскосных склонаў (выражаецца наз., займ., ліч., інф., непадз. словазл.)

Прамыя дапаўненні

1.Абазначаюць аб’ект, на які накіравана дзеянне (маюць форму В.скл. без прыназоўніка).

Ночка рассявае расу.

2.Р.скл. без прыназоўніка, калі дзеянне накіравана на частку

Хлопчык выпіў малака.

3.Пры выказніку стаіць адмоўная часціца не.
Людзі не спынялі гаворкі.

Ускосныя дапаўненні

1. Дапаўненні, выражаныя наз. у В.скл. з прыназоўнікам.

Дзякуй за падарункі.

2.Р, Д, Т, М скл.

З лесам у мяне дружба завязалася.
	Абазначае прымету прадмета і адказвае на пытанні які? чый?

(выражаецца прыметнікам, дзеепрыметн., займ., парадк. ліч.)

Дапасаваныя азначэнні

Звязаны са словамі відам падпарадкавальнай сувязі дапасаваннем.

Сходзіць чырвонае лета.

Азначэнні, выражаныя прыметн. ці дзеепрыметным зваротам, выдзяляюцца коскамі:

[ н ,  /азнач./   ,…] Лес, атулены сонцам, пазіраў весела.

[   /азнач./, =  н] Прысыпаныя за дзень снегам, сустракалі нас сосны маўчаннем.

[з, /азнач./ ,..] Ён, высокі, худы, адразу вырваўся наперад.

[.., /азнач./,з..] Высокі, худы, ён адразу вырваўся наперад.

Не выдзяляюцца коскамі:

[   /азнач./  н …] Накрыты белым абрусам стол быў застаўлены рознымі талеркамі.

Недапасаваныя азначэнні

Звязваюцца са словамі па спосабу кіравання або прымыкання.

Самотны крык гусей даносіцца з-пад аблок.

Узнікла вялікае жаданне працаваць.

Чытанне лежачы.
	Абазначае характар дзеяння ці розныя абставіны, пры якіх адбываецца дзеяння і адказвае на пытанні дзе? куды? адкуль? чаму? як? колькі?

Месца

дзе? куды? адкуль?

Часу

калі? з якога часу? па які час? як доўга?

Прычыны

чаму? з якой прычыны?

Мэты

для чаго? з якой мэтай?

Спосабу дзеяння

як? якім чынам?

Меры і ступені

колькі? як многа? у якой ступені?

Умовы

пры якой умове?

Уступкі

нягледзячы на што?


Дадатак 2
Прыклад заданняў урока-доследу па тэме “Даданыя члены сказа”

Дакажыце, што вызначаныя віды даданых членаў сказа правільныя.

(Калектыўная праца)

  месца    сп.дз.       сп.дз.         сп.дз.                        прамое            

На полі  ветла , самавіта ў рад стаялі копкі жыта.

                 .           мэты         прамое

Трэба купіць на лячэнне мёду.

                                        прамое

Вучань не выканаў задання.

     Дап.             Недап.               Уск. 

Круглы твар яго ззяў радасцю.

        Месца   недап                                          дапасаванае    ускоснае

Па дарозе дадому сябры любаваліся мясцовымі краявідамі.

                            недап.                               ускаснае

Здольнасць разважаць вярнулася да хлопца.

Устанавіце адпаведнасць паміж акалічнасцямі і іх відамі.

(Праца ў парах або індывідуальная)
	А. Хмаркі белыя марудна за лясы плывуць.
	1. Мэты

	Б. Першы гром быў сёння ўночы.
	2.Прычыны

	В. А мяцеліца ад злосці белай грываю трасе.
	3.Месца

	Г. Гуляючы, розуму не прыдбаеш. 
	4.Спосабу дзеяння

	Д. Гэта, вядома, было сказана дзеля жарту.
	5.Меры і ступені

	Е. Натужліва гулі ў траве чмялі.
	6.Часу

	Ж. Нягледзячы на туман, выразна відаць абрысы старога лесу.
	7.Уступкі

	З. Да слёз мяне крануў расказ пасечніка.
	8. Умовы


Адказ: А 3Б6 В2 Г 8Д1 Е4 Ж7 З 5

Дадатак 3
Тэма: Знакі прыпынку ў складаных бяззлучнікавых сказах

Мэта: - узнавіць і паглыбіць веды пра бяззлучнікавы складаны сказ, правілы пастаноўкі знакаў прыпынку ў бяззлучнікавых складаных сказах; удасканальваць уменні па пунктуацыйным афармленні бяззлучнікавых складаных сказаў;

· развіваць звязную мову вучняў;

·  выхоўваць культуру пісьмовага маўлення, добрасумленныя адносіны да працы.

Ход урока

І. Арганізацыйны момант

Вы сёння стаіце на парозе дарослага жыцця, многія ўжо зрабілі выбар. Але мне вельмі хацелася б , каб вы прыгадалі той час, калі былі маленькія. Вы памятаеце, аб чым марылі ва ўзросце 6-7 гадоў? Падзяліцеся ўспамінамі , калі ласка. Камусьці даўнейшыя мары сёння здаюцца нерэальнымі, дзіўнымі, несур’ёзнымі, простымі. Гэта заканамерна. Вы падраслі. Але многае застаецца невырашальным, складаным.

Праца з эпіграфам

“Хочаш разумець – рабі рукою, думай галавою, слухай душою”.

ІІ. Узнаўленне тэрытычных ведаў

1. 3 вучні ля дошкі

· знакі прыпынку ў СЗлС

· знакі прыпынку з СзалС

· знакі прыпынку ў СБС (, ; : )

· знакі прыпынку ў СБС ( - )

2. Калектыўная праца са словам

Перакладчык, суседскі, адцурацца, расада, расстанне, расстраляць, падсушыць, па-чалавечы, усе роўна, Жанна, палескі, не бачыць, не напісанае вучнем сачыненне, камп’ютар, танкасценны, стаметровы, ледакол, прэзідыум, надышла,булён, конскі.

· разабраць па саставу;

· транскрыпцыя;

· на якім прынцыпе заснавана напісанне.

ІІІ. Замацаванне


1. Вызначце нумары сказаў: 1в.- простыя з аднароднымі членамі;

2в. – складаных бяззл.

1. Школа – гэта першая ступенька ў жыццё, вашы першыя крокі на шырокую дарогу навукі, грамадскага жыцця і дзейнасці.

2. Вучэнне – свет, невучэнне – цемра.

3. Працу над кнігамі і над сшыткамі спалучайце з фізічнай працай на школьнай зямлі.

4. Класная дошка зіхаціць: яе добра выцерлі мокрай анучай.

5. Ваш асноўны абавязак – старанна вучыцца.

6. Праца робіць чалавека моцным, дысцыплінаваным, здаровым, высакародным.

7. Любіце працу: у ёй найлепшы смак жыцця.

8. На дзень адстанеш – за тыдзень не дагоніш.

9. Васіль быў працавіты чалавек, ён не мог гуляць ані хвіліны.

10. У народзе гавораць так: лянок не знае лянот. 

1в. 1356; 2в. 2478910

2.Заданне па ўзроўнях

Група В

1. Назавіце граматычныя асновы, вызначыць сэнсава-граматычныя адносіны паміж часткамі, растлумачыць знакі прыпынку.

1. Стукне мароз – заледзянеюць кветкі.

2. Паводкамі і квеценню сплывалі вёсны, грыбамі і ягадамі адыходзілі леты, зацяжнымі дажджамі шалясцелі асеннія дні, завірушнымі завеямі ўсцілалі дарогу марозныя зімы.

3. Ён пасадзіў Майку ў чацвёртыя сані, захутаў яе ногі мядзведжай апонай і працягнуў лейцы на вольнае месца побач з ёй: збіраўся ехаць без вазніцы.

4. З вялікіх асветленых акон грыміць радыё, праз белую павалоку фіранак відаць зеляніна вазонаў.

5. Чырвонаармейцы любілі свайго камандзіра: ён быў для іх усіх найлепшы прыклад.

6. Глянуў гэта ён – ружжо так і вывалілася з маіх рук на снег. 

1часава-выніковыя, 2паслядоўнасць, 3прычына, 4 адначасовасць, 5 прычына, 6 хуткая змена падзей
2. З простых сказаў утварыце складаныя бяззлучнікавыя

1. Гамоняць з ветрам маладыя таполі. Цвітуць кветкі на клумбах.

2. Рана ўстанеш. Многа зробіш.

3. На вокнах віселі фіранкі. Стаялі вазоны з кветкамі.

Група Б
1. Устанавіце адпаведнасць паміж сказамі з левага слупка і выказваннямі з правага. 
	А. Вучоныя даказалі _ гінанцкія бязлікія дамы вельмі дрэнна ўздзейнічаюць на псіхіку чалавека.
	1. Другая частка раскрывае змест першай. Ставіцца двукроп’е.

	Б. Блісне маланка _ мільёны лістоў асвецяцца золатам.
	2. Другая частка раскрывае прычыну таго, пра што гаворыцца ў першай. Ставіцца двукроп’е.

	В. Лес вырас _ высока падняліся бярозы, сосны, дубы.
	3. Другая частка дапаўняе, удакладняе канкрэтызуе змест першай. Ставіцца двукроп’е.

	Г. Сосен найболей _ яны найлепш прыжыліся на пясчаным касагоры.
	4. Другая частка мае вынікова-абагульняльнае значэнне. Ставіцца працяжнік.

	
	5. У сказе выражаюцца прычынна-выніковыя адносіны. Ставіцца працяжнік.

2. Да простых сказаў далучыце 1 ці 2 сказы, каб атрымаліся складаныя бяззлучнікавыя сказы.

1. Насцярожана і грозна шумеў лес…

2. Мы пастукалі ў акно…

3. Паглядзеў на неба…
Група А

1. Адзначце сказы, дзе на месцы пропуску ставіцца двукроп’е:

1. Ганна падыходзіць да акна _ на ўсю вуліцу , пабраўшыся падручкі, ідуць па-святочнаму прыбраныя дзяўчаты.

2. А вось і чыстая экзотыка _ ад мячэці пачуўся адчайны, жаласны крык мулы.

3. Па левы бок ляжаў паламаны, пакручаны сасоннік – след учарашняй буры _ справа сцяной стаяў магутны дрымучы лес.

4. Старое крэсла было моцнае і лёгкае _ новае – цяжкае і скрыпучае.

5. Птушкам няма чаго было спяваць _ набліжалася восень. 

2.Прыдумайце і запішыце бяззлучнікавыя складаныя сказы па прапанаваных схемах.

1.[ час ] - [  ]

2. [ умова] - [  ]

3. [  ] - [ нечаканы вынік]

3.Тэст (А27 – А30)

Праца з тэкстам

Лес зімой іншы раз падобны на казку. Можа вам цікава паслухаць лясныя званочкі? Вы чуеце іх углядаецеся ў густую зеляніну шарыце вачыма па неабсяжнай прасторы нічога не бачыце. Наведаецца ветрык зноў задзінькаюць званкі. Смела ідзіце гэтыя званкі не знікнуць. Падыдзіце бліжэй і ўбачыце гэта лісце вымытае снегам і загартаванае марозам. Яно вісіць на тонкіх нітачках і пры кожным дотыку ветру звоніць. Так пахне смалой  што не хочацца адыходзіць.

Заданне

1.Знайдзіце складаныя бяззлучнікавыя сказы, расстаўце неабходныя знакі прыпынку.В

2. Графічна растлумачце пастаноўку знакаў прыпынку ў сказах.Б

3. Выканайце сінтаксічны разбор падкрэсленага сказа.А
4. Пр.258(вусна)
Дадатак 4

Тэма: Урок-блок па тэме”Даданыя члены сказа”

Мэта: 1. даць веды па тэме “Даданыя члены сказа”; выпрацаваць уменні і навыкі пра даданыя члены сказа;

        2. развіваць звязную мову вучняў і лагічнае мысленне;

        3. выхоўваць любоў да роднага краю.

Ход урока

І. Арганізацыйны момант

ІІ. Праверка дамашняга задання

1. праца ля дошкі па картках (3 вучні)

	Спішыце сказы, пастаўце, дзе неабходна, працяжнік

Жыццё маё як дзікая шыпшына.

Залатыя прамяні, вы сонца ясныя веснікі.

Звон даспелага калосся крыштальны, чарошны.

Любіць зямную прыгажосць шчасце.

Вада нязменнае багацце.




	Спішыце сказы, пастаўце, дзе неабходна, працяжнік

Чаромхавая бель як цёплы снег.

Раніца не раніца, а цуд.

Павуцінкі завязь серабра.

Пазнаёміцца з чалавекам ветлым прыемнасць.

Я твая вясна і прадаўжэнне, мама.


	Спішыце сказы, пастаўце, дзе неабходна, працяжнік

Пісаць не сякерай часаць.

Глыбіня возера дзесяць метраў.

Нівы вокам не абняць.

Сустрэчы нашы як чароўны сон.

Жораў ты, а я сініца.


2. калектыўная праца

Арфаграфічная хвілінка

Абпіліць, раскрышыць, абяззброіць, мігценне, выязджаць, футболка, барацьбіт, лічба, пясчынка, пяшчота, сустрэнешся, магчыма, у лодцы, на фотачцы, аб’ездчык, лёгкі, на кладцы, сшываць, стрыгчы, даносчык, бясхмарны, бясшэрсны, адтуліць, рэзка, бяспека, аддаляешся, адталы, вокладка, паказчык, мёд, расшыць, салодкі, грузчык. (растлумачыць напісанне слоў)
ІІІ. Тлумачэнне новага матэрыялу

	Дапаўненне
	Азначэнне
	Акалічнасць

	Абазначае прадмет і адказвае на пытанні ўскосных склонаў (выражаецца наз., займ., ліч., інф., непадз. словазл.)

Прамыя дапаўненні

1.Абазн. аб’ект, на які накіравана дзеянне (маюць форму В.скл. без прыназоўніка)

Ночка рассявае расу.

2.Р.скл. без прыназоўніка, калі дзеянне накіравана на частку

Хлопчык выпіў малака.

3.Пры выказніку стаіць адмоўная часціца не
Людзі не спынялі гаворкі.

Ускосныя дапаўненні

1. Дапаўненні, выражаныя наз. у В.скл. з прыназоўнікам

Дзякуй за падарункі.2.Р, Д, Т,М скл.

З лесам у мяне дружба завязалася.
	Абазначае прымету прадмета і адказвае на пытанні які? чый?

(выражаецца прыметнікам, дзеепрыметн., займ., парадк. ліч.)

Дапасаваныя азначэнні

Звязаны са словамі відам падпарадкавальнай сувязі дапасаваннем

Сходзіць чырвонае лета.

Азначэнні, выражаныя прыметн. ці дзеепрыметным зваротам, выдзяляюцца коскамі

[ н ,         ,…] Лес, атулены сонцам,пазіраў весела.

[     ,      н] Прысыпаныя за дзень снегам, сустракалі нас сосны маўчаннем.

[з,      ,..]
[..,     ,з..] Высокі, духы, ён адразу вырваўся наперад.

Недапасаваныя азначэнні

Звязваюцца са словамі па спосабу кіравання або прымыкання.

Самотны крык гусей даносіцца з-пад аблок.

Узнікла вялікае жаданне працаваць.

Твар яе быў сур’ёзны.

Чытанне лежачы.
	Абазначае час, месца, спосаб дзеяння і адказвае на пытанні дзе? Куды? Адкуль?

Месца

Дзе? куды? адкуль?

Час

Калі? З якога часу? Па які час?

Прычыны

Чаму? З якой прычыны?

Мэты

Для чаго? З якой мэтай?

Спосаб дзеяння

Як? Якім чынам?

Меры і ступені

Колькі? Як многа? У якой ступені? На колькі?

Умовы

Пры якой умове?

Уступкі

Нягледзячы на што?


ІV. Замацаванне.

Я часта любуюся зялёнай нівай на ўзгорку. (сінтаксічны разбор)

V. Падвядзенне вынікаў

VІ. Д.з
Тэма: Даданыя члены сказа (урок-дослед)

Мэта: выпрацоваць уменні і навыкі вызначаць даданыя члены сказа і іх віды на аснове даследавання сказаў; развіваць звязную мову вучняў; садзейнічаць фарміраванню нацыянальнай свядомасці вучняў, любові да роднага краю.

Ход урока

                                                            Эпіграф                          
Мілая Морач  бруснічная горыч, 

Кветкавы пах сенакосных лугоў.

Лагодная Морач ты мякка гаворыш 

З кожным хто ў госці к табе ні прыйшоў.

І. Арганізацыйны момант

Настаўнік. Сённяшні ўрок мне хочацца пачаць з наступных вершаваных радкоў:

Між шчодрых лясоў і багатых палёў,

Дзе зорныя росы ў траве,

У засені ўтульных цяністых двароў

Прыгожая вёска жыве.

Пра якую вёску ў вершы ідзе гутарка? Чаму?

ІІ. Праца з эпіграфам
 

ІІІ. Праверка дамашняга задання

1. На дошцы напісаць схемы , калі паміж дзейнікам і выказнікам працяжнік ставіцца (1 вучань), калі не ставіцца (1 вучань)

2. Адзін вучань расстаўляе знакі прыпынку ў эпіграфе і разбірае па членах сказа.

3. Усе астатнія выконваюць тэст па тэме “Працяжнік паміж дзейнікам і выказнікам.

Выпішыце нумары сказаў, у якіх ставіцца працяжнік

                                              1 варыянт

1. Верасень__ месяц святла, празрыстасці, аксамітных даляў.

2. Косы мядзяныя, косы___я к змеі.

3. Цацка_ не глупства, не дробязь.

4. Мова мая_ пах мурожнай травы, шум бароў, гоман рэк непаўторных.

5. Галоўнае_не ленавацца, не лайдачыць.

6. Залётнік_ першы з раслін нанава абжывае пашкоджаныя пажарам лясныя дзялянкі.

7. Я _не з баязлівага дзесятка.

8. Арганізаваць, камандаваць_ гэта Сцёпкава стыхія.

9. Мне цяпер лес_ міл удвая.

10. Рукі хоць рэпу сей.

             Выпішыце нумары сказаў, у якіх ставіцца працяжнік
2 варыянт

1. Стракозы_ быццам верталёцікі.

2. Кузьма Чорны_ тонкі знаўца роднай мовы і душы чалавека.

3. Пяць і тры_ восем.

4. Гусь свінні_ не сяброўка.

5. Прырода любая мая! Я _твой заступнік, абаронца...

6. Возера Свіцязь разам з навакольнымі лясамі _помнік прыроды.

7. Лес _ціхі, бадзёры, свежы.

8. Дарога хоць каціся

9. Пупышкі на вербах гнуткіх _гэта вясны пачатак.

10.Воблакі _нібы залачоныя чаўны.
Адказы: 1 варыянт 1,4,5,8,10.  2 варыянт 2,3,6,8,9. (Адказы запісаныя на крыле дошкі)

ІІІ. Узнаўленне тэрытычных ведаў

Экзамен
Білет № 1

Сінтаксіс – раздзел навукі аб мове, у якім вывучаюцца…..

Пунктуацыя – раздзел навукі аб мове, у якім вывучаецца ….

Білет № 2

     Словазлучэнне – гэта….

Адрозніваюць тры віды сінтаксічнай сувязі ў словазлучэннні:…..

Білет № 3

Сказы па мэце выказвання бываюць: …

Па эмацыянальнай афарбоўцы сказы бываюць…

Білет № 4

Па будове сказы бываюць….

Білет № 5

Галоўныя члены сказа…

Віды выказнікаў……

Білет № 6

Азначэнне – гэта….

Білет № 7

Азначэнні бываюць …..
Білет № 8

Прыдатак – гэта…

Білет № 9

Дапаўненне – гэта …

Білет № 10

Дапаўненні бываюць прамыя і ….
Білет № 11

Акалічнасць – гэта…

Білет № 12

Акалічнасці месца, часу, прычыны, мэты адказваюць  на пытанні..

                                                        Білет № 13

Акалічнасці умовы, спосабу дзеянння, меры і ступені, уступкі адказваюць на пытанні… 

ІІІ. Замацаванне
1. Дакажыце, што вызначаныя віды даданых членаў сказа правільныя.

  Месца   сп.дз.       сп.дз.  сп.дз.  пр.дз.         пр.            

На полі ветла , самавіта ў рад стаялі копкі жыта.

     Саст.дз.           мэта       пр.

Трэба купіць на лячэнне мёду.

                     Пр.дз.       пр.

Вучань не выканаў задання.

     Дап.             Недап.     Уск. 

Круглы твар яго ззяў радасцю.

        Месца   недап               пр.дз.            дап.               Уск.

Па дарозе дадому сябры любаваліся мясцовымі краявідамі.

                            Недап.          Пр.дз.                Уск.

Здольнасць разважаць вярнулася да хлопца.

2.Запішыце, паставіўшы словы, што ў дужках, у патрэбнай форме. Вызначце від дапаўненняў.

Расказаць пра (дзед), сустрэцца з ( Саша), хадзіць па (вёска), мала (народ), несці ў (мех), метр (шоўк), пасадзіць (бярозка), купацца ў (возера).

3.Дапоўніце тэкст і вызначце, якую ролю адыгрываюць азначэнні. Праца ў парах
Беларусь – мая Радзіма

Над……………….палямі, над………………пушчамі, над………….лугамі, над………………стужкамі рэк і рачулак, над люстэркамі……………азёр лунаюць у ………………..небе ……………….буслы. Таму паэт назваў краіну нашу зямлёю пад …………………..крыламі.


Але самы……………скарб Беларусі – гэта людзі, беларусы.

Словы для даведак: 1)векавечны; 2)чысты; 3)высокі; 4) белакрылы; 5)белы; 6)шырокі; 7)зялёны; 8)вялікі; 9) блакітны.
Беларусь – мая Радзіма

Над…шырокімі ..палямі, над…векавечнымі…пушчамі,  над…зялёнымі.лугамі, над…блакітнымі…стужкамі рэк і рачулак, над люстэркамі…чыстымі…азёр лунаюць у …высокім..небе …белакрылыя….буслы. Таму паэт назваў краіну нашу зямлёю пад …белымі…..крыламі.


Але самы…вялікі……скарб Беларусі – гэта людзі, беларусы.

Правільныя адказы: 6, 1, 7, 9, 2, 3, 4, 5, 8.

4. Вызначце від азначэння на слых 

Так +   НЕ-

1. Мірскі замак Д

2. Стол з дубу  Н

3. зямля продкаў Н

4. лёгкія крылы Д

5. хвост лісы Н

6. гісторыя краіны Н

7. густы туман Д

8. шлях бацькі Н

9. блакітнае неба Д

10. спеў салаўя Н
Чорнае мора

Новая зямля

Млечны Шлях

Каменны вугаль ( нельга лічыць азначэннем прыметнік, які ўваходзіць ва ўласную назву або ўстойлівае спалучэнне)

5. Арфаграфічная фвілінка

Сяржант, генерал, на печцы, даўгавечны, паў-Морачы, жанчына-ўрач, газета “Зорка” ўшанавала, абпіліць,  расшыць, не спаленая карнікамі вёска, сімпозіум, нялюдскасць, расстраляў, не прыйшоўшы, дзесьці.  

                                     Праца са словам 

· Па ланцужку тлумачым напісанні і вызначаем часціны мовы;

· транскрыпцыю :нялюдскасць, на печцы, абпіліць,  расшыць. 3 узр.

· Па саставу: абпіліць, расстраляў, не спаленая, дзесьці. 4 узр.

· Прыдумаць сказы са словамі жанчына-ўрач, газета “Зорка” ўшанавала. Якімі членамі сказа яны будуць. 5 узр.
· Што гэта за словы (жанчына-ўрач, газета “Зорка” ) ? (Прыдаткі).
· Што такое прыдатак?
6. Праца з рабочаю картай па тэме “Прыдатак”.

Рабочая картка
	Узровень
	Заданне

	5-6
	Прачытайце сказы, падкрэсліце прыдаткі.

1. На прызбах пад хатамі сядзяць хлопцы-падлеткі.

2. Лашчыць вока Нёман-прыгажун.

3. Белыя постаці жней-сялянак ныраюць у залатым моры.

4. Ася кожны дзень трывожыцца за мужа-франтавіка.

5. Над Бярозаю-ракой узнімаецца ранне.

6. Хлопец-шафёр выглянуў з кабіны.

7. Мы трапілі на князь-возера.

8. Магутна раскідалі ў бакі крывое голле асілкі-дубы.

9. Нішчымны колас-сіраціна ў зацішку лёгенька гайдаўся.

10. Прыпяць – рака-казка, легенда!

11. Гэта толькі мары-кралі!

 

	7-8
	Правільна аформіце прыдатак на пісьме. Растлумачце, чаму адны з іх пішуцца праз злучок з азначаемым назоўнікаі, а другія асобна.

Хлопец юнак, горад Мінск, горад герой, часопіс Роднае слова, хлопец беларус, возера Свіцязь, фабрыка Камунарка, баркас Чайка, баржа Дняпро, Масква рака, паэма Новая зямля, кінатэатр Беларусь, прыгажуня восень.

	9-10
	Падбярыце своеасаблівую характарыстыку з прыдаткамі да слоў, складзіце сказы, запішыце, каб атрымаўся звязны тэкст.

                               Еўфрасіння Полацкая

                               Лазар Богша

                               Крыж

                               Надзея


                                                            Рабочая картка
	Узровень
	Заданне

	5-6
	Прачытайце сказы, падкрэсліце прыдаткі.

1. На прызбах пад хатамі сядзяць хлопцы-падлеткі.

2. Лашчыць вока Нёман-прыгажун.

3. Белыя постаці жней-сялянак ныраюць у залатым моры.

4. Ася кожны дзень трывожыцца за мужа-франтавіка.

5. Над Бярозаю-ракой узнімаецца ранне.

6. Хлопец-шафёр выглянуў з кабіны.

7. Мы трапілі на князь-возера.

8. Магутна раскідалі ў бакі крывое голле асілкі-дубы.

9. Нішчымны колас-сіраціна ў зацішку лёгенька гайдаўся.

10. Прыпяць – рака-казка, легенда!

11. Гэта толькі мары-кралі!

 

	7-8
	Правільна аформіце прыдатак на пісьме. Растлумачце, чаму адны з іх пішуцца праз злучок з азначаемым назоўнікаі, а другія асобна.

Хлопец-юнак, горад Мінск, горад- герой, часопіс “Роднае слова”, хлопец- беларус, возера Свіцязь, фабрыка “Камунарка”, баркас “Чайка”, баржа “Дняпро”, Масква- рака, паэма “Новая зямля”, кінатэатр “Беларусь”, прыгажуня- восень.

	9-10
	Падбярыце своеасаблівую характарыстыку з прыдаткамі да слоў, складзіце сказы, запішыце, каб атрымаўся звязны тэкст.

                               Ефрасіння Полацкая

                               Лазар Богша

                               Крыж

                               Надзея

У кожнага народа ёсць людзі, якімі ганарацца іх нашчадкі. Зоркай на небасхіле беларускай культуры ззяе імя Ефрасінні Полацкай. Ефрасіння – дзяўчына-прыгажуня, апякунка-заступніца нашага народа. Па яе заказу майстар-умелец Лазар Богша зрабіў незвычайны крыж. Кажуць, што крыж-святыня  дапамагаў хворым і знясіленым даваў надзею-веру на лепшае жыццё.

У кожнага народа ёсць свае святыні. Для беларускага народа такой святыняй з’яўляецца крыж Ефрасінні Полацкай. Ефрасіння Полацкая – князёўна-асветніца, якая ўсё сваё жыццё прысвяціла служэнню Богу і людзям. Па заказу Ефрасінні  полацкі майстар-ювелір Лазар Богша зрабіў вельмі прыгожы крыж. Славуты крыж-шэдэўр вяртаў хворым людзям здароўе, а няверным надзею-веру.


7. Віды акалічнасцей. Адзін працуе ля дошкі. Узаемаправерка.

	А. Хмаркі белыя марудна за лясы плывуць.
	1. Мэты

	Б. Першы гром быў сёння ўночы.
	2.Прычыны

	В. А мяцеліца ад злосці белай грываю трасе.
	3.Месца

	Г. Гуляючы, розуму не прыдбаеш. 
	4.Спосабу дзеяння

	Д. Гэта, вядома, было сказана дзеля жарту.
	5.Меры і ступені

	Е. Натужліва гулі ў траве чмялі.
	6.Часу

	Ж. Нягледзячы на туман, выразна відаць абрысы старога лесу.
	7.Уступкі

	З. Да слёз мяне крануў расказ пасечніка.
	8. Умовы


Адказ: А 3Б6 В2 Г 8Д1 Е4 Ж7 З 5

8. Праца з тэкстам
Мілая, утульная вёсачка Морач. Мабыць на карце Беларусі шмат такіх вёсак. Але для нас яна асаблівая, бо гэта наша малая Радзіма, тут нашы вытокі і нашы карані.

Дзве легенды існуе пра назву нашай вёскі. Даўным-даўно на гэтым месцы, дзе цяпер знаходзіцца наша вуска, было столькі балот, што вясною яны разліваліся, як цэлае мора, таму і Морач.

А яшчэ існуе такі варыянт. Быццам сюды, у гэтыя балоты, ссылалі ў ссылку на мор людзей, каб чалавек загінуў ад камароў, сляпнёў і голаду. Ад слова мор і пайшла назва вёскі Морач.

Сапраўды марачане былі адарваны ад усяго свету, жылі са свайго мазаля. Часта галадалі, недаядалі, у лесе іх падпільноўваў звер. А вакол былі балоты…

Каб перайсці дарогу на другі бок, пракладвалі кладкі і па іх хадзілі.

Кожны меў свой кусок зямлі і на ёй працаваў. А працаваць прыходзілася многа і цяжка. І, мабыць, каб змаляваць сабе такое жыццё, нараджаліся тут звонкія песні, цікавыя казкі і легенды, шылася яркая вопратка.

Вечарам уся моладзь збіралася ў адной хаце на вячоркі. Пры свеце лучыны яны ткалі кросны, пралі кудзелю, вышывалі. І спявалі марачанскія песні, доўгія, цягучыя, але сакавітыя. 
Заданне

1. Вызначте тэму тэксту і дайце загаловак.

2. Ідэя тэксту.

3. 1 варыянт: сінтаксічны разбор першага выдзеленага сказа. 2 варыянт: сінтаксічны разбор другога выдзеленага сказа. Выпісаць сказы на лісткі, напісаць сваё прозвішча, вызначыць узровень разумення тэмы. 
ІV. Падвядзенне вынікаў.
Падлічваюць сярэдні бал і выстаўленне адзнак у журнал і дзённікі.
V. Рэфлексія. Дапоўніце сказ: “Сёння на ўроку беларускай мовы я…”

VІ. Дамашняе заданне.

Пр.132 (4, 5 узр.), пр. 133 (3 узр.)
Ліст кантролю
	Нумар задання
	1
	2
	3
	4
	5
	6
	7
	8
	Праца на ўроку
	Агульны бал

	Адзнака

